
Հ Ի Մ Ն Ա Վ Ո Ր ՈՒ Մ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 30-Ի N829-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 

Հայաստանի Հանրապետության կառավարության 2024 թվականի մայիսի 30-ի «Գույքի նվիրաբերությունն ընդունելու, գույք ամրացնելու և անհատույց օգտագործման իրավունքով տրամադրելու մասին» N829-Ա որոշման 1-ին կետի համաձայն  նախատեսվում է ընդունել Վայոց ձորի մարզի Վայք համայնքի սեփականություն հանդիսացող, մարզ Վայոց ձոր, համայնք Վայք գյուղ Մարտիրոս 1-ին փողոց 1-ին նրբանցք 2 հասցեում գտնվող  1628 քառ. մետր մակերեսով մշակույթի տան, ինչպես նաև դրա զբաղեցրած, օգտագործման ու սպասարկման համար հատկացված 0․7 հեկտար մակերեսով հողամասի (այսուհետ՝ Գույք) նվիրաբերությունը Հայաստանի Հանրապետությանը և Գույքն ամրացնել ՀՀ ՏԿԵՆ պետական գույքի կառավարման կոմիտեին (այսուհետ՝ Կոմիտե)՝ ՀՀ Վայոց ձորի մարզի Վայք համայնքի Մարտիրոս գյուղի վարչական տարածքում  դպրոց  (այսուհետ՝ Դպրոց) կառուցելու նպատակով։
Նույն որոշման  3-րդ կետով սահմանվել է, որ   որոշման 1-ին կետում նշված հողամասի վրա կառուցվող դպրոցի կառուցման աշխատանքների ավարտից հետո երկամսյա ժամկետում համապատասխան փաստաթղթերի (դպրոցի նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտ, ավարտական ակտ (շահագործման թույլտվություն), գույքի չափագրում և այլն) փաթեթը Քաղաքաշինության կոմիտեի կողմից պետք է  ներկայացվի  Կոմիտե՝ գույքի նկատմամբ իրավունքների պետական գրանցում իրականացնելու նպատակով, սակայն որոշման ընդունումից հետո  պարզ է դարձել, որ Դպրոցի կառուցումը իրականացվելու է ոչ թե Քաղաքաշինության կոմիտեի կողմից, այլ՝ Հայաստանի տարածքային զարգացման հիմնադրամի կողմից։
Վերոնշյալի հիման վրա Կոմիտեի կողմից մշակվել է սույն նախագիծը, որով նախատեսվում է 30.05.2024թ. N829-Ա որոշման  3-րդ կետում սահմանված «Հայաստանի Հանրապետության քաղաքաշինության կոմիտեի նախագահին՝» բառերը փոխարինել «Առաջարկել Հայաստանի  տարածքային զարգացման հիմնադրամին՝» բառերով։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
«Հայաստանի Հանրապետության կառավարության 2024 թվականի մայիսի 30-ի        N829-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

